
[bookmark: _Toc274147880]Përmbledhje
Ky dokument është përgatitur nga InterConnect Communications (InterConnect) per llogari të Autoritetit të Komunikimeve Elektronike dhe Postare te Shqipërise (AKEP) si pjesë e projektit  “Konsulencë ndërkombëtare për hartimin dhe zhvillimin e modelit  (BU-LRAIC) për llogaritjen e kostove të shërbimeve telefonike të lëvizsshme”. 

Në mënyrë që AKEP të vlerësojë dhe vendosë rregullimin e tarifave të orientura drejt kostos për operatorët me FNT, në përputhje me kërkesat e Ligjit për Komunikimet Elektronike, InterConnect ka përgatitur një model kostoje për përcaktimin e kostove të shërbimeve me shumicë të rrjeteve celulare dhe për kontribuar në kuptimin e efekteve të këtyre kostove në tarifat e shërbimve me pakicë. 

Qëllimi i këtij dokumenti është të paraqese rezultatet paraprake te modelit dhe të kërkojë opinionet e lojtarëve të industrise. Përvec diskutimit të secilës çështje, dokumenti paraqet gjashtë pyetje për të cilat ne kërkojmë përgjigje nga industria. Pyetjet janë paraqitur në Aneks A. 

Përgjigjet për këtë dokument do të përdoren për të përcaktuar propozimin final për tarifat terminimit ne rrjetet celulare (MTR). 

Ky dokument është përditësuar për të reflektuar komentet e marra nga operatorët. Nje dokument i veçantë është përgatitur në të cilin komentet e operatorëve janë paraqitur së bashku me përgjigjet e InterConnect për çdo çështje të komentuar.    
[bookmark: _Ref234923961][bookmark: _Toc274147881]
Hyrje
Ky dokument është përgatitur nga InterConnect Communications (InterConnect) per llogari të Autoritetit të Komunikimeve Elektronike dhe Postare te Shqipërise (AKEP) si pjesë e projektit  “Konsulencë ndërkombëtare për hartimin dhe zhvillimin e modelit  (BU-LRAIC) për llogaritjen e kostove të shërbimeve telefonike të lëvizsshme”. 

Në mënyrë që AKEP të vlerësojë dhe vendosë rregullimin e tarifave të orientura drejt kostos për operatorët me FNT, në përputhje me kërkesat e Ligjit për Komunikimet Elektronike, InterConnect ka përgatitur një model kostoje për përcaktimin e kostove të shërbimeve me shumicë të rrjeteve celulare dhe për kontribuar në kuptimin e efekteve të këtyre kostove në tarifat e shërbimve me pakicë. 


[bookmark: _Toc263680080][bookmark: _Toc263680081][bookmark: _Toc274147882]Dokumenti Reference i Modelit
Me qëllim përcaktimin e zgjedhjeve për disa alternativa metodologjike, ne fillim të vitit u zhvillua një konsultim publik.[footnoteRef:2] Përfundimet e atij konsultimi publik janë dhënë të përmbledhura në tabelën e mëposhtëme. Këto zgjedhje, kanë udhëhequr ndërtimin e modelit të kostove sic përshkruhet në këtë dokument.   [2:  http://www.ert.gov.al/ert_alb/pubs_det.html?Id=379, konsultimi u mbyll më 29 Janar 2010.] 



	Parametri
	Alternativa e zgjedhur

	Metodologjia e kostove
	Poshtë-Lart LRAIC

	Lloji i operatorit për tu modeluar
	Një operator hipotetik me pjese tregu që tentojnë të shkojnë në 25%(duke filluar nga nje pjesë tregu e barabartë me mestaren e pjesëve të tregut të dy operatorëve ekzistues më të mëdhenj)

	Teknologjia e modeluar
	Vetëm 2G

	Me bazë zero apo me bazë nyjen
	Me bazë nyjen

	Inkrement i gjere apo i ngushtë
	Inkrement i gjerë (të gjitha shërbimet e rrjetit)

	Baza për alokimin e kostove
	Shkaktuesi i kostos

	Inkrement rrjetit të plotë (LRIC+) apo metoda e paster inkrmentale
	Inkrement i Rrjetit të plotë (përfshirë kostot e mbulimit)

	Metodologjia e shtesave
	Shtesat ekui-proporcionale

	Shtesa për eksternalitetet e rrjetit
	Nuk janë përfshirë

	Pagesat per licence dhe radifrekuenca
	Janë përfshirë

	Metoda e aktualizimit
	Zhvlerësimi Ekonomik

	Metodologjia e kostove të kapitalit
	Kostoja mestare e ponderuar e kapitalit, Nominal, para-takse

	Trajtimi i operatorëve të rinj në treg
	Informacion për tu marrë nga Eagle, por që nuk është përfshirë në model. Të dhënat e Eagle mund të përdoren për rekomandime për vendimet në lidhje me asimetrine.


Tabela 1: Përmbledhje e konkluzioneve te konsultimit për Dokumentin Referencë të Modelit
[bookmark: _Toc274147883]Konsultimi informal për modelin e kostove
Në përfundim të fazës së përgatitjes së modelit, operatoreve ekzistues celulare iu dha akses ne modelin e kostove si dhe modelin e tregut. Operatortë patën mundësinë e vlerësimt të mënyrës se si parimet e prezantuara në Dokumentin Referncë të Modelit janë implementuar në model. Ata ishin gjithashtu në gjendje të kontrollonin operimin e modelit dhe të identifikonin ndonjë gabim apo mangësi në përllogaritjet e modelit. Gabime të tilla të identifikuara nga operatorët janë marrë në konsideratë në një vërsion të rishikuar të modelit, i cili nxjerr një vlerësim të rishikuar të kostove të terminimit. 
Komentet e operatorëve gjatë konsultimit informal që kanë lidhje me metodologjinë apo supozimet diskutohen më në detaje në Seksionin 4 më poshtë. 
Një operator komentoi se vazhdonte të kishte opinionin e vet se modelimi i kostove nuk ishte i përshtatshëm dhe se tariaft e terminimit duhte te vazhdojnë të përcaktohen me referncë në tarifat benchmark. Krahasimi me tarifat benchmark diskutohet në Aneks B.

[bookmark: _Toc262461867][bookmark: _Toc262634381][bookmark: _Toc274147884]Prezantimi i modelit te kostove
[bookmark: _Toc274147885]Inputet dhe supozimet kryesore
Inputet e kërkuara nga operatorët mund të ndahen në kategoritë e mëposhtëme: 
	Fusha e Inputit
	Kategoritë e informacionit

	Hartat e rrjetit
	Harta gjeografike dhe/ose topologjike të rrjetit të operatorit

	Volumet (për vitet 2005-2013)
	Numri i thirrjeve
Minutazhi i thirrjeve
Volumi i SMS-ve
Volumi i MMS-ve
Volumi it ë dhënave
Volumi i shërbimeve të tjera
Minutat e trafikut hyrës dhe dalës sipas destinacionit

	Mbulimi (për vitet 2005-2013 dhe sipas llojit te terrenit -gjeotipet[footnoteRef:3]) [3:  Gjeotipet janë kategoritë e terrenit (p.sh. urban, periferi urbane, rurale)  të cilat kanë karaktersitika të ndryshme për qëllime te planifikimit të rrjetit të radiofrkuencave, veçanërisht lloje të ndryshmë të  dendësisë së popullsisë dhe çrregulimeve. Përkufizimet ndryshojnë nga një operator në tjettrin, por përgjithësisht zonat urbane kërkojnë qeliza me rreze më të vogël se zonat rurale.] 

	Mbulimi tokësor i stacioneve bazë sipas teknologjisë (900MHz, 1,800MHz, 3G) siaps viteve
Numri i stacioneve bazë sipas llojit të pronësisë (i vet apo i përbashkët  me të tjerë)

	Inputet Teknike
	Supozimet e përgjithshme të planifikimit
· Të dhëna për orën e zënë (Busy hour data)
· Nivelet e bllokimit
· Faktorët palifikuar të ngarkesës maksimale
Të dhëna për qelizat
· Spektri i disponueshëm
· Rrezja dhe konfigurimi i qelizës 
Të dhëna për MSC
Faktorët e rrugëzimit për komutimin
· Numri i herëve që thirrjet hyrëse, dalëse dhe brneda rrjetit kalojnë mestarisht në një central
Të dhëna për HLR
Të dhëna për transmetimin
· Numri i linjave dhe hop-ve mikrovalorë
· Teknologjite e përdorura
Rregullat e planfikimit të kapaciteteve për çdo lloj kryesor pajisjeje (p.sh. kapacitete maksimale te trafikut dhe pajtimtarëve)
Sasitë e pajisjeve

	Inputet e kostove për njësi
	Kostot kapitale dhe operacionale për njësi sipas llojit të pajisjeve
Jetgjatësia e Asetev
Tendencat e çmimeve

	Kosto të Interkoneksionit
	Kosto që janë të lidhura me shërbimet e interkoneksionit, të tilla si menaxhimi i produktve me shumicë, sistemet e faturimit të interkoneksionit


	Kosto të përgjithshme të administrimit
	


Tabela 2: Informacioni i kërkuar operatorëve
Me qëllim diskutimin e informacionit të kërkuar, me operatorët u organizuan takime, dhe pasi depozitimit fillestar të informacionit nga operatorët, u kryen takime dhe sqarime të mëtejshme dhe më të detajuara për disa pika të diskutueshme.
[bookmark: _Toc274147886]Modeli i Tregut
Megjithëse secili operator dërgoi parashikime për trafikun në rrjetin e vet, vendimi për të modeluar një operator të vetëm, hipotetik bën të nevojshme që modeli të ndërtohet për të përftuar pjesën e pajtimtarëve të operatorit hipotetik dhe përdorimin nga këta pajtimtarë të shërbimeve të rrjetit, për thirrje hyrëse dhe dalëse, si dhe në ndërveprim me pajtimtarët e tjerë në këtë rrjet. 
Model i tregut parashikon për kryerjen e analizave të ndjeshmërisë në lidhje me normën e rritjes së tregut dhe ndryshimin e pjesëve të tregut për t’u testuar ndaj rastit bazë për t’u përdorusr si input në modelin e kostos.
[bookmark: _Toc274147887]Rritja e tregut
Në vitet e fundit dhe sidomos që prej vitit 2008, numri i pajtimtarëve të operatorëve celularë në Shqipëri është rritur me rritme të mëdha. Vetëm në vitin 2009, numrit të pajtimtarëve celularë ju shtuan 2.2 milion pajtimtarë (shtesa neto), një rritje mbi 40%. Megjithëse duket se ka ende persona që nuk kanë telefon celular, duket jo e mundshme që një rritje me ritme të tilla të vazhdojë pafundësisht.  
Nga ana tjetër, ekziston një numër i madh emigrantësh Shqipatrë të cilët vizitojnë vendin rregullisht dhe bëhen pajtimtarë për përdorim të shërbimeve celulare gjatë kohës së vizitës. Gjithashtu, është e qartë se shumë persona janë përdorues të më shumë se një rrjeti, për shkak të përfitimit të thirrjeve më të lira drejt pajtimtarëve të të njëtit rrjet, të mbajtjes së të njëjtit numër për thirrjet hyrëse kur ata dëshirojnë të ndryshojnë operator për thirrjet dalëse, apo edeh për shka të diferncave në mbulimin e rrjeteve respektivë. Duke i marrë së bashku, të gjithë këta faktorë çojnë në një numër pajtimtarësh celularë (i matur si zakonisht në këtë sektor, në terma të numrit të kartave SIM [footnoteRef:4]  në përdorim) më të madh se popullsia totale, madje me diferencë të madhe.    [4:  Moduli i Identitetit të Pajtimtarit – çip-i i dhënë nga operatorët pajtimtarëve për ta future në aparetet celularë për të bërë të mundur përfitimin e shërbimeve.] 

Për sa më sipër, në model u përdor një model rritjeje logaritmik[footnoteRef:5] me normë saturimi (ngopjeje) prej 140% të numrit të vlerësuar të popullsisë. Kjo çon në një reduktim dhe eliminim të shpejtë rritjes së numrit të pajtimtarëve gjatë disa viteve të mëpasshme.    [5:  Rritja logaritmike përdoret për të modeluar popullsi në të cilat ka një efekt saturimi, dhe ku ka një rritje fillestare eksponenciale e cila reduktohet proporcionalisht me afrimin e popullsise në maksimumin afat-gjatë.] 





Figura 1: Numri total i parashikuar i pajtimtarëve GSM në Shqipëri
[bookmark: _Toc274147888]Pjesët e tregut
Model i tregut projekton një process të ndryshimit të pjesëve të tregut në të cilin të gjithë operatorët humbasin pajtimtarë me një normë specifike dhe më pas secili operator përfiton pjesë nga ata pajtimtarë që ndërrojnë operatorë (churning subscribers). Në mënyrë që të plotesohet supozimi se tregu është konkurrues (një hipotezë për qëllime modelimi, dhe jo dodmosdoshëmrisht një vëzhgim i situatës aktuale të tregut), ne supozojmë se secili operator përfiton një pjesë të pajtimtarëve që ndryshojnë operator, në vlerë të barabartë me 1/numrin e operatorëv në treg. Ky proprocion i barabartë është rregulluar pak për të lejuar efektet e fillimit (start-up)-një stimul për të rritur shpejt pjesën e tregut ne periudhe afatshkurtër nga hyrja në treg për të arritur një nivel konkurrues të përdorimit të rrjetit, ndaj kufizimeve të detyruara nga mbulimi jo i plotë. Sipas rastit bazë norma e ndryshimit të operatorit në treg vazhdon të jetë 24% në vit (kjo vlerë është raportuar nga operatorët për vitin 2009). Kjo vlere duket se është në nivelet më të ulëtë të vëna re në vende të tjera, megjithë rritjen e ndjeshme të intensitetit të konkurrencës në 2009.

	Vendi 
	Kontratë 
	Parapagim 
	Total

	Gjermani 
	15.4% 
	36.2% 
	26.5%

	Itali 
	22.8% 
	23.5% 
	23.4%

	Spanjë
	21.2% 
	64.1% 
	37.9%

	UK 
	16.2% 
	56.5% 
	38.5%

	Vodacom (Afrika e Jugut dhe vende te tjera)
	8.5% 
	49.3% 
	44.6%

	India 
	25.9% 
	39.6% 
	38.8%


Tabela 3: Normat vjetore të ndryshimit të Vodafone sipas tregjeve[footnoteRef:6] [6:  Normat vjetaore te ndryshimit te klietit celulare – tremujori i mbyllur me 31 Mars 2010, Vodafone Group plc njftim i rezultateve vjetore, 18 Maj 2010.] 

[bookmark: _Toc274147889]Nivelet e thirrjeve
Nivelet e thirrjeve per operatorin hipotetik jane bazuar në një mesatare të nivelve të thirrjeve të parashikuara të dy operatorëvë më të mëdhenj, nivelet ë të cilëvë janë bazuar në të dhënat që ata i kanë depozituar në AKEP. Supozohet se në vitet e ardhshme nuk ka rritje në nivelin e minutve të thirrjeve, SMS dhe MMS për pajtimtar. 
Gjatë konsultimit informal një operator komentoi se, sipas opinionit të tyre, nivelet e thirrjeve në vitet e ardhshme duhet të supozohen të bien në nivelet e vëzhguara në vitin 2008, për shkak se nivelet shumë më të larta të vëzhguara në 2009 janë komericalisht të paqëndrueshme. Sipas këndvështrimit tonë kjo është jorealiste, pasi rritjet në numrin e abonentëve dhe nivelet e thirrjeve duket se janë rezultat i hyrjes në treg të një konkurrenti të tretë dhe për shkak të reagimit të tarifimit dhe marketingut të operatorëvë ekzistues. Do të ishte e pavend të supozohej se rritja e cmimeve ne mënyrë të tillë që të çojë kërkesën në nivelet e thirrjeve të vitit 2008, do të ishte konkurrueshmërisht e qëndrueshme në një treg i cili, me hyrjen e afërt të nje   konkurrenti të katërt, shfaq pak shenja të kthimit në një nivel më pak konkurrues si në periudhat e mëparshme.  Ne nuk jemi në dijeni të ndonjë vendi tjetër në të cilin të jenë vënë re reduktime te niveleve të thirrjeve pas hyrjes së një (apo më shumë) konkurrentëve të rinj. 
Rritja shumë e shpejtë në të dhenat mobile (GPRS[footnoteRef:7]) supozohet të ngadalësohet deri në 2018, ku më pas nuk ka më rritje. Gjatë konsultimit informal të modelit një operator komentoi se sipas mendimit te tyre volume të dhënave për pajtimtar duhet të mbahet në nivelin 2009 për shkak se kërkesa të tilla është e mundshme të realizohen nga implemntimi iplanifikuar i rrjetev 3G. [7:  General Packet Radio Service.] 


Në vijim të konsultimit të Dokumentit Referencë të Modelit u vendos që modeli të mbulonte vetëm teknologjinë 2G. Në parim kjo do të thotë që të gjitha kërkesat e parashikuara duhet te modelohen për tu realizuar nga rrjeti i modeluar. Në mbështetje të kësaj, në konsultimin publik dhe në deklarimin e mëpasshëm u theksua  se çmimet dhe alokimi i frekuencave për 3G nuk janë përcaktuar ende kështu që nuk do të ishte praktike modelimi i një teknologjie për të cilën një component i rnëdësishëm i kostove nuk njihet ende (duke supozuar se të gjithë operatorët do të ishin të sigurauar një alokim i frekuencave 3G).   
Nga ana tjetër, mund të argumentohet se të paktën deri në një farë mase rritja e shpejtë e kërkesës për të dhëna të vëzhguar në vendet Europiane ka ardhur si pasojë e disponueshmërisë së shpejtësive të larta doënload dhe upload që teknologjitë 3G bëjnë të mundur. Në disa vende Europiane të dhënat e trafikut po arrin nivelet e zërit si komponeneti kryesor i kërkesës për trafik dhe kohët e fundit u njoftua[footnoteRef:8] se për një operator (Softbank) në Japoni të ardhurat nga dhënat kanë tejkaluar të ardhurat nga trafiku zanor dhe se së shpejti do të ishte e njëjta situatë edhe për konkurrnetn kryesor të tyre.  [8:  http://chetansharma.com/globalmarketupdate2009.htm] 

Në kontrast me këtë, sipas supozimeve tona, të dhënat përbëjnë maksimumi 7% të kërkesës totale të trafikut gjatë gjithë periudhës së modeluar, duke u rritur nga niveli 2% i vëzhguar në 2009. 
Për këtë arsye ne mendojme se supozimet e bëra tashmë janë të arsyeshme.
Pyetja 1:  A kanë palët e interesuara ndonjë koment në lidhje me mënyrën e modelimit të tregut?
Në lidhje me mënyrën e modelimit të tregut kishte disa komente. Këto komente përfshijnë referenca me ecurinë në kohë të vëllimit të shërbimeve në Shqipëri. Këto komente janë dikskutuar në dokumentin e vecantë të përgjigjeve të InterConnect. 


[bookmark: _Toc274147890]Dimensionimi i rrjetit
Një plan shumë i përgjthshëm skematik i seksionit të dimensionimit të rrjetit në model është paraqitur në Figura 2, më poshtë.

Figura 2:  Skemë e përgjithshme për seksionin e dimensionimit të rrjetit
[bookmark: _Toc274147891]Dimensionimi i rrjetit të aksesit radio
Rrjeti i aksesit radio zakonisht përbëhet nga stacionet bazë radio me të cilët aparatet e pajtimtarëve celularë komunikojnë me ndërfaqen ajrore GSM, së bashku me kontrolluesit e stacioneve bazë (BSC) nëprmjet së cilëve ata lidhen me pjesën tjetër të rrjetit. Për qëllime të modelt, në modulin e dimensionimit të rrjetit radio përfshihen vetëm stacionet bazë dhe pajisjet e vendosura atje. BSC dhe lidhjet midis stacioneve bazë dhe BSC modelohen në modulet e rrjetit kryesor (core) dhe të transmetimit, respektivisht.
Rrjedha logjike e dimensionimit të rrjetit të aksesit radio në model ilustrohet në Figure 3 më poshtë.  
Në hapin e parë, numri i stacioneve bazë të nevojshme për të arritur objektivin e mbulimit tokësor llogaritet me referencë me rrezen e dhënë të qelizave për teknologjinë 900MHz për secilin gjeotip në secilin vit. Supozohet se këto stacione bazë kanë një konfigurim minimal[footnoteRef:9] në lidhje me kapacitetin e menaxhimit të trafikut, pasi kapaciteti i menaxhimit të trafikut do të shtohet sipas kërkesës në fazat e mëvonshme.    [9:  Në disa modele kjo supozohet të jenë disa-drejtimshme, me një njësi të vetme transponder. Megjithatë, meqënëse  nuk rezulton se ka njësi disa –drejtimëshe në Shqipëri, duket se më realiste është të kryhet një konfigurim tre-sektorial me një transponder si minimum. Ne jemi në dijeni se disa stacione bazë dy-sektoriale janë përdorur në të kaluarën për të siguruara mbulimin e rrugëve dhe hekurudhave, por që më pas janë ndryshuar në tre-sektoriale për të garantuar mbulim më të plotë.] 

Kapaciteti i menaxhimit të trafikut të rrjetit të mbulimit më pas krahasohet me kërkesat për trafik zanor të gjeneruar nga pajtimtarët dhe, ku ka nnje mungesë, modeli shton një transporder për secilin sector deri ne maksimumin (përgjithësisht tre për sector) e imponuar nga kufizimi i spektrit dhe pajisjeve.
Ky kapacitet i rritur i rrjetit krahasohet me kërkesën dhe nëse akoma ka mungesë, stacionet bazë përmirësohen për të përfshirë pajisjet 1,800MHz.
Nëse ende ka mungesë kapacitetit, shtohen stacionet bazë për të realizuar kërkesën e nevojshme.  


[image: ] Figura 3:  rrjedha logjike e dimensionimin e rrjetit të radio-aksesit
Në fund, modeli përcakton kërkesën për kapacitete shtesë të imponuar nga mesazhet dhe të dhënat dhe, nëse është e nevojshme, shtohen më shumë stacione bazë. Rrjetet GSM kryesiht konfigurohen në mënyrë të tillë që të ketë kapacitet (një ose më shumë time slots) të disponueshëm për të të dhëna dhe mesazhet MMS dhe SMS zakonisht transportohen ne kanalet e sinjalizimit. Gjithashtu, mund të përdoret një facilitet i njohur si DTX, ku transmetimi i zërit fiket gjatë pauzave të natyrshme që kanë bisedat e njerzve (që arrin deri në 40% të kohës totale), e cila ndihmon në zvogëlimin e interferencave midis transmetuesve. Të paktën, një pjesë e këtij kapaciteti të liruar mund të përdoret për të transpotuar paketa të dhenash.   
[bookmark: _Toc274147892]Dimensionimi i rrjetit kryesor (Core network)
Moduli i dimensionimit te rrjetit kryesor percakton numrin e elementeve  te ndrsyhem nga stacionet bazë për cdo nyje të rrjetit kryesor[footnoteRef:10].  Sasia e nevojshme për çdo zë llogaritetet duke iu referuar rregullave të planifikimit të kapaciteteve të operatorëve nga njëra anë dhe shkaktarëve përkatës të kapcitetit nga ana tjetër. Për shembull, sasia e nevojshme e qëndarve celulare të komutimit (MSC) mund të përcaktohet nga kufizimet në mbulim (numri i BSC-ve që mund të lidhet në secilën MSC), kërkesat për trafik (numri Earlang të orëve të zëna të trafikut që mund të komutohet), ose pajtimtarët (zakonisht një limit i shoqëruara me liçencën e programeve softëare). Zërat më të rëndësishëm të rrjetit kryesor janë dhënë në tabelë 4, më poshtë. [10:  Perjashtime nga kjo perfshijne multiplekerat, router-at, pajisjet e transmetimit mikrovalor dhe portat inkrementale per BSC dhe MSC, te cilat perfshihen ne modulin e dimensionimit te transmetimit.] 


	Zëri
	Përshkrimi

	Ambient për rrjetin kryesor
	Ambiente për vendosjen e pajisejve të rrjetit kryesor

	BSC
	Kontrolluesi i stacioneve Bazë

	MSC
	Qendra e Komutimit Mobile

	MGË
	Media gateëay

	MSS
	Server MSC 

	VLR
	Rregjistri i vendodhjes së vizitorëve

	HLR
	Rregjistri i vendndodhjes së shtëpisë

	HLR upgrade
	Shtesë kapaciteti për HLR

	SMSC
	Kontrollues SMS 

	MMSC
	Kontrollues MMS 

	SGSN/PDSN
	Nyje shërbimi për të dhëna

	GGSN
	Nyje Gateëay për të dhëna

	VMS
	Sietmi i postës zanorel 

	EIR
	Rregejistri i identitetit të pajisjeve


Tabela 4: Pajisjet e rrjetit kryesor
Për qëllime te modelit arkitektura bazë e rrjetit 2G u supozua të ishte konstante. Me fjalë të tjera aseti ekuivalent modern (MEA) u supozua të ishte  lloji i pajisjes që po instalohej aktualisht apo që ishte instaluar kohët e fundit. Megjithatë, siç ndodh shpesh në modelet e kostove të këtij lloji, ndryshime të arkitekturës së rrjetit mund të jenë në process dhe për këtë arsye nuk do të ishte e arsyeshme të supozohej një zëvendësim të menjëhershëm të pajisjeve të vejtra me të reja.
Në rastin konkret ishte e qartë se rrjetet ishin në procesin e shndërrimit nga MSC “molitike” (ku funksionet e komutimit dhe kontrollit të thirrjes janë të kombinuara në një njësi) në një kombinim të media gateëays (MGË) serverave MSC (MSS), ku funksioni i komutimit është i ndarë nga kontrolli i thirrjes dhe një MSS mund të punojë me një, ose më shumë, MGË brenda rrjetit. Kjo lëvizje pjesërsihtë është ë stimuluar nga pritshmëritë për të bërë zhvendosjen drejt një rrjeti 3G, i cili bazohet në kapacitetet më të mëdha dhe më fleksibile të MGË për përballimin e shërbimeve të të dhënave. Megjithatë, kjo shoqrohet me zvogëlime të kostove për rrjetet 2G dhe në këtë mënyrë, sipas mendimit tonë, ishte e justifikuar të supozonim se një operator hipotetik 2G do të bënte një zhvendosje të tillë.
Në rastin e dsikutuar në Seksionin 4.3 më poshtë, ku operatori hipotetik fillon në vitin 2008, këndvështrimi ynë është se një operator efiçent do të instalonte teknologjinë më të re që nga fillimi.

[bookmark: _Toc274147893]Dimensionimi i transmetimit
Moduli i dimensionimit të transmetimit merret me lidhjet midis nyjeve të rrjetit me njëra-tjetrën. Këto, për qëllime te modelit, ndahen në tre sektorë:
1. Rrjeti mbështetës (backhaul) i radio-aksesit – nga stacioni bazë tek BSC;
2. BSC backhaul – nga BSC deri tek qëndra e komutimit; dhe
3. Rrjeti kryesor (Core) i transmetimit – midis nyjeve të komutimit dhe në drejtim të dhe nga rrjetet e tjera.
Një çështje e rëndësishme për planifikimin e rrjetit në transmetim dhe gjetkë është marrëdhënia midis sasise agregate të trafikut për tu transportuar në një periudhë të dhënë kohore (në këtë rast një vit) dhe kapacitetit të rrjetit të nevojshmë për të akomoduar këtë trafik. Problemi lind për shkak se trafiku u rrjetit ka pika kulmore të lidhura me kohën si edhe të rastësishme. Pikat kulmore të lidhura me kohën përballohen (parashikohen) nëpërmjet llogaritjeve të përcaktimit të proporcionit të trafikut që transportohet në orët e zëna (busy hour) i cili zakonisht (megjithëse jo gjithmonë) ndodh në ditët e punës së javës dhe duke përshtatur në këtë mënyrë kërkesat për kapacitet mesatar.
Elemneti rastësor trajtohet duke supozuar se është e pranueshme që një pjesë e pjesë e vogël dhe specifike e thirrjeve të dështojë për shkëk të ngarkesës së rrjetit (probabiliteti i bllokimit). Heqja dorë nga ky supozim do të çonte në kapacitetet të tepërta të rrjetit gjatë pothuajse gjithë kohës dhe në këtë mënyrë në kosto të tepërta. Për një probailitetet të dhënë të bllokimit, sasia e nevojshme e kapacitetit ët rrjetit për të përballuar kërkesën mund të llogaritet duke përdorur një formulë[footnoteRef:11].  Formula rezulton në një marrëdhëie ku, me rritjen e kërkesës dhe kapacitetit, difernca midis të dyjave zvogëlohet, duke krijuar një efekt shkalle e cila përbën një burim të rëndësishëm të ekonomive të shkallës. [11:  Formulat përkatëse për të dhëna dhe zërin, janë respektivisht algoritmet Erlang B dhe Erlang C.  Meqenëse këto algoritme janë interaktivë, ëahtë praktikë e zakonshme që ato të parqiten nëpëmrjët tabelave të para-llogarituara. ] 

[bookmark: _Toc274147894]Backhaul e rrejetit të radio-aksesit

Figura 4: Diagramë skematike e backhaul RAN 
Konfigurimet e ndryshme te rrjetit mbështetës radio-aksesit (RAN) të cilët janë përfshirë në model ilustrohen në Figurë 4, më sipër. Ato përfshijnë lidhje direkte midis stacioneve bazë (BTS) dhe BSC, lidhje midis një nyje agregimi (AN) dhe përdorim i rrathëve te aksesit lokal pë të lidhur BTS, BSC dhe AN, sipas rastit. Për qëllime te modelit pjesa më e madhe e sistemit mbështetës të RAN është supozuar të jetë nëprmjet lidhjeve pikë-pikë BTS-BSC (me dhe pa AN), duke përdorur lidhje mikrovalore. Kjo reflekton praktikën e rrjeteve në Shqipëri dhe është i përshtashëm për një rrjet 2G i cili kryesisht transporton trafik zanor dhe për një vend që ka mungesë të një rrjeti fiks me shtrirje të ne të gjithë territorin e vendit për të ofruar qarqe private si alternativë përdorimi.  

[bookmark: _Toc274147895]BSC-MSC dhe transmetimi kryesor (core)

Figura 5: Diagrame skematike e rrjetit kryesor të transmetimit
Konfigurimet përfshira në model për backhaul BSC dhe rrjetin kryesor të transmetimit janë parqitur në Figurë 5, më sipër. BSC-t mund të jenë të lidhuar me shtresën e komutimit ose nëprmjet lidhjeve pikë-pikë, ose nëprmjet interkoneksionit të unazave lokale me unazat kryesore. Transmetimi kryesor supozohet të kryhet nëprmjet një ose më shumë unazave me fibër optike. Qarqet me kapcitet të lartë pikë-pikë supozohet të lidhin rrjetin me rrjete të tjerë në pikat e interkoneksionit (PoI).
[bookmark: _Toc274147896]Përllogaritjet e kostove dhe aktualizimi
Moduli i dimensionimit të rrjetit prodhon dy output-e krysorë: një tabelë të sasive të pajisjeve sipas viteve dhe një tabelë korresponduese të output-eve (që përfaqson ngarkesësn, krysisht në terma të trafikut, për secilin lloj pajisje në kohë). Këto përdoren për të derivuar seksioin e kostove në model, i cili paraqitet me diagramën në nivel të përgjithshëm në Figurë 6, më poshtë.

Figura 6: Skemë e përgjithshme e kostove të rrjetit 
Një input tjetër në përllogaritjet e kostove janë të dhënat e kostove për jësi kapitale dhe operacionale, të përshkruara në Seksion 3.2, më sipër. Hapat krysorë në këtë proçes janë:
1. Përfshi kostot për jësi kapitale dhe operacionale sipas llojit të pajisjes, përfshirë jetëgjatësinë e aseteve dhe tendencat e çmimeve;
2. Apliko shtesat e përshtatshme për kostot fikse dhe të përbashkëta;
3. Detajo numrat e zërave të pajisjeve (komponentët) të blerë dhe të nxjerrë jashtë përdorimit gjatë kohës, në përputhje me jetëgjatësinë e aseteve për çdo zë, dhe mblidh ato;
4. Apiko një metodologji të përshtashme aktualizimi (annualisation methodology) për të shpërndarë kostot në mënyrë ekonomikisht efiçente në horizontin kohor;
5. Shto nje lejim për koston e kapitalit;
6. Kombino kostot e pajisjeve të rrjetit në një numër më të vogël të elemntëvë të rrjetit;
7. Skico kostot e elemntëvë të rrjetit në shërbime për të nxjerrë kostot e shërbimeve;
8. Pjesto me volumin e sherbimeve për të përftuar kostot për njësi të shërbimeve, përfshirë kostot e terminimit.
Avantazhet relative të metdologjive te ndryshme të aktualizimit u diskutuan në Dokumentin referncë të modelit dhe u vendos që metoda e preferuar do të ishte zhvlersimi ekonomik. Modeli lejon që kjo metodë të krahasohet me disa metodologji të tjera, përfshirë metodën lineare dhe aktualizimet e ndryshueshme (tilted annuities).
Siç është zbatuar në modelin ekostove, zhvlerësimi ekonomik shpërndan si kostot kapitale dhe operacionale gjate horizontit kohor të biznesit duke bërë pjesë të saj profilin e output-ve të pajisjeve (përdorimi) gjatë horizontit kohor pasi ato aplikohen për çdo lloj pajisjeje. Si rezultat i kësaj, çdo ndryshim në kohë i kostove për njësi ka tendncën të refelktojë tendancat e cmimeve të aseteve dhe ndryshimet në kombinimin e pajijeve, por nuk ndryshon përdorimin. 
Pyetje 2:  A kanë palët e intersuara komente në lidhje me metodologjinë e modlimit të kostove?
Në lidhje me metodën e modelimit të kostove kishte disa komente, të cilat identifikuan disa probleme në model. Gjithashtu InterConnect identifikoi një gabim në modelin fillestar për mënyrën e llogaritjes së kostove të instalimit të stacioneve bazë. Kjo rezultonte në mbivlerësim të ndjeshëm të tarifave të terminimit celulare. Këto çështje janë diskutuar individualisht në dokumentin e përgatitur nga Interconnect. 



[bookmark: _Toc274147897]Çështje të modelimit dhe ndjeshmëritë e modelit
Modeli i kostove është ndërtuar mbi bazën e nnjë sërë sopozimeve, të tilla si ecuria e ardhshme e tregut, për të cilën është e pamundur të jesh i sigurt. Për këtë arsye është dëshirueshme që të përcaktohet niveli për të cilat ndryshime të pranueshme në këto supozime mund të kenë një ndikim të ndjeshëm në rezultatet e modelit.
Gjithashtu ekzistojnë disa zgjedhje të medologjisë të cilat kanë ndikim të ndjeshëm në rezulatate dhe për të njëjatat arsye është e përshtatshme të vlerësohen ndikimet e disa prej tyre.[footnoteRef:12]  Dokumenti Referencë i Modelit i publikuar më herët trajton alternativat krysore të metodolgjisë, por më vonë janë zhvilluar disktime të mëtjeshme me Ofrusit e komunikimeve në lidhje me këto çështje dhe për këtë arsye është e arsyeshme adresimi i tyre në këtë dokument, me qëllim që palët e intersuara të kenë mundësinë e dhënies së komenteve.  [12:  Disa alternativa metodologjike do të çonin një metodë krejtësisht të ndryshme të modelimit, ose do të kërkonin shumë më tepër të dhëna dhe në këtë mënyrë nuk do të ishte praktike adresimi i tyre në këtë dokument.] 

[bookmark: _Toc274147898]Madhësia dhe rritja e tregut
Siç u diskutua ne Seksion 3.2, më sipër, modeli i tregut lejon kryerjen e një sërë supozimesh në lidhje me ecurinë e ardhme të tregut për tu testuar. Variabli kryesor i ndjeshmërisë është numri i pajtimtarëve të operatorit hipotetik dhe tërësia e rezultateve të mundshme të këtij variabli i përfshirë në ndjshmëritë ilutrohet në Figure 7, më poshtë.
[image: ]
Figura 7: Limitet e skenarëve te tregut
Për të përcaktuar intervalin e ndikimit të këtij variabli, ne testojmë ndjeshmëritë që rezultojnë nga maksimumi dhe minimumi, krahasuar me rastin bazë.
Pyetje 3:  A kanë palët e intersuara komente në lidhje me metodën e përdorur për të modeluar ndjeshmëritë e tregut?
Operatorët në komente sugjeruan se nuk ishte realiste të parashikohej zhvillimi i tregut në Shqipëri, dhe se për përcaktimin e tarifave të terminimit celulare duhet të përdoret Benchmark-u Europian. Kjo mënyrë nuk është në linjë me objektivat e AKEP.  

[bookmark: _Toc274147899]Kostot kapitale dhe operacionale për njësi
Dy operatorët kryesorë,  AMC dhe Vodafone Albania, dhanë informacion për kostot i cili është përfshirë në modelin e kostove. Megjithatë, për një kontroll shtesë me qëllimin që modeli përfaqson një operator efiçent, ne kemi krahasuar (kontrolluar) supozimet e kostove me vlerat e përdorura në modelet rregullatore të kohëve të fundit në vendet e Europës. Këto rezultate parqiten ne Tabelë 5, më poshtë.
	Zërat e pajisjeve
	Parametri
	Vlera e të dhënave
	Benchmark
	Komente

	Përgatitje e stacion bazë Macrocell 
	Jetëgjatësia ekonomike e asetit (vite)
	8
	UK: 18
NL: 20
	Ne propozojmë që përdorimi i periudhës më të gjatë kohore është më e përshtatshme për punët civile

	Përgatitje e ambienteve (site) për stacion bazë Macrocell 
	Kosto kapitale për njësi
	€96,000
	UK: €113,000
NL: €105,000
	Vlera e dhënë duket e arsyeshme për shkak të mundësisë në Shqipëri për kosto më të ulëta të punës dhe të tokës.

	Transmetues marrës (transceiver) 
	Jetëgjatësia ekonomike e asetit (vite)
	5
	UK: 8
NL: 8
	Ne propozojmë të përdorim vlerën benchmark

	
	Kosto kapitale për njësi
	€3,300
	UK: €2,150
NL: €1,750
	Ne propozojmë vlerën €2,150

	Lidhjet mikrovalore
	Jetëgjatësia ekonomike e asetit (vite)
	7
	UK: 10
NL: 8
	Ne propozojmë vlerën 9

	Lidhjet Fibër
	Jetëgjatësia ekonomike e asetit (vite)
	10
	UK: n/a
NL: 15
	Ne propozojmë vlerën 15


Tabela 5: Krahasimi i kostove kapitale për njësi
Pyetje 4:  A kanë palët e intersuara komente në lidhje me zgjedhjet për kostot e duhura kapitale dhe operacionale për njësi?
Në lidhje me kostot për njësi dhe supozimet e efiçencës të përfshira në model kishte disa komente. Këto çështje janë diskutuar individualisht në dokumentin e përgatitur nga Interconnect



[bookmark: _Toc274147900]Trajtimi i kostove të mbulimit dhe përdorimit të rrjetit
Në MRP ne përmendëm se do të modelonim një operator të vetëm eficent hipotetik me pjesë tregu që tenton drejt 25% duke u nisur nga mesatarja e disa viteve të pjesëve të tregut të dy operatorëve aktualë me FNT. Në lidhje më këtë zgjedhje, ka disa supozime të tjera në sfond. Së pari, duhet rikujtuar se konteksti këtu është se AKEP ka përcaktuar se tregu për terminimin e thirrjeve në rrjetet celularë në Shqipëri nuk është në konkurrencë efektive dhe për këtë arsye objektivi është vendosja e tarifës sa më afër të jetë e mundur nivelit të tarifës që do të rezultonet nëse tregu do të ishte konkurrues. Pra ne jemi duke trajtuar nje situate hipotetike. 
Në këtë situatë hipotetike, është praktikë e zakonshme të supozohet se konkurrenca mund të vijë si nga lojtarët e tjerë ekzistues (tregu është konkurrues) ashtu edhe nga hyresit e mundshëm në treg (tregu është i kontestueshëm). Në një treg konkurrues, pritet që operatorët të kompensojnë kostot e një operatori efiçent në një horizont kohor, por ka mënyra të ndryshme për ta bërë këtë me kalimin e kohës. Nga ana tjetër, nëse ata janë në dijeni se lojtarë të rinj mund të hyjnë në treg me teknologjinë më të fundit (përgjithësisht më të lirë/më të mirë), ata do të jënë të detyruar të kompensojnë kostot gjatë horizontit kohor në mënyrë të tillë që reflekton kostot e një hyrësi të mundshëm në treg ne çdo moment kohor te dhënë-d.m.th. kryesisht do të përshpejtojnë zhvlerësimin, për të përputhur ato me kostot e hyrësve më të rinj teknologjitë e të cilëve janë më të reja dhe më të lira.
Megjithatë, niveli deri ku një hyrësi i ri mund të nxjrrë përfitimet e plota nga teknologjia më e fundit do të varet nga aftësia e tyre për të barazuar operatorët ekzistues në mënyra të tjera, veçanërsisht në nivelin e përdorimit të rrjetit që mund të arrijnë. Një problem i operatorëvë celularë është se për të tërhequr pajtimtarë është e domosdoshme të kenë mbulim, kështu që inevstimi në mbulim do të duhet të kryhet përpara se të arrihet niveli konkurues i përdorimit, një dukuri që është quajtur “varësia nga mbulimi’. Duke supozuar se operatori ynë hipotetik fillon me pjesë tregu të barabrtë më mesataren e dy operatorëve inkumbent (më të medhenj), faktikisht, ne po supozojmë se ata mund të arrjnë menjëherë atë nivel përdorimi të rrjetit (ose te paktën shumë shpejt brenda një viti që është inkrementi i modelit). Me fjalë të tjera, tregu supozohet “plotësisht i kontestueshëm”.   
Duhet theksuar se i njëjti supozim është i nëkuptuar në mënyrën se si ndërtohen modelet e rrjeteve fikse (dhe në disa raste edhe te rrjeteve celulare), përfshirë modelin e rrjetit fiks që po përgatitet në Shqipëri. Kjo është e nëkuptuar në përdorimin nga ata te aktualizimeve të ndryshueshme si metodolgji të aktualizimeve.
Gjatë konsultimit informal, një palë e interesuar theksoi se në disa vende, si Uk dhe Hollandë, është ndjekur praktika e modelimit të operatorit hipotetik i cili fillon ofrimin e shërbimeve disa vite më parë dhe më pas shton mbulimin dhe përdorimin me ritme që reflektojnë atëqë ka ndodhur në realitet. Në këtë mënyrë, zhvlrësimi ekonomik shtrihet gjatë gjithë horizontit kohor të aktivitetit të operatorit, përfshirë fazën fillestare. Në UK, modeli fillon pikërsiht në kohën e shkuar kur shërbimet celulare filluan të ofrohen dhe në Hollandë supozohet se operatori hipotetik hyri në treg disa vite para periudhës së përcaktimit të çmimit. Në këtë mënyrë merret në konsideratë varësia nga mbulimi.
Megjithatë, sipas këndvështrimit tonë, përdorimi i kësaj metode në Shqipëri shfaq disa probleme. Veçanërisht, vendosja e fillimit të ofrimit të shërbimeve nga operatori hipotetik në të kaluarën ka efektin që çmimet e aseteve dhe sjelljes së pajtimarëvë në të kaluarën ndikojnë në rezultatet e modelit, i cili supozohet të jetë model në pëerspektivë (forëard-looking model). Për shembull në fillimet e viteve 1990-të kur shërbimet celulare filluan të ofrohen ne UK, tarifat me pakicë ishin më të larta dhe niveli i thirrjeve shumë më i ulët, kështu që është e mundshme qe tarifat e terminimit të vendosura sipas kësaj mënyre do të mbi-kompensonin kostot, krahsuar me një model plotësisht në persepktivë.   
Ne kemi fatin që në Shqipëri kemi një hyrës në treg kohët e fundit (Eagle) ku mund të testojmë supozimet tona për operatori hipotetik. Siç rezulton, Eagle ka arritur që të realizojë edhe mbulimin me rrjet edhe të fitojë pjesë tregu shumë shpejt, gjë e cila sugjeron se varësia nga mbulimi do të kishte efekt të kufizuar në rezultatet e modelit.  
Në këtë mënyrë ne testuam këtë duke përdorur modelin tonë që operatori hipotetik hyn në treg në vitin 2008 dhe shton mbulimin dhe përdorimin në nivele të ngjashme me Eagle. Kjo është e njëtë me supozimin se tregu nuk është plotësisht i kontestueshëm, por që hyrja në treg është gjithahstu e qëndrueshme ne periudhë afatgajtë.  
Megjithëse kjo përbën një devijim të vogël nga metoda e përshkruar në Dokumentin Referncë të modelit, ne propozojmë që ajo të jetë pjesë e marrjes në konsideratë nga AKEP ne percaktimin e tarifave të termiminimit në rrjetet celulare.
[bookmark: _Toc274147901]Rregullimet për rritjen e madhe të kërkeses në vitin 2009
Një palë e intersuar argumentoi në komentete e tyre gjatë konsultimit informal të modelit se një operator efiçent do të pritej që të kishte parashikuar rritjen e madhe të kërkesës në 2009-2010 që koinçidoi me hyrjen në treg të operatorit të tretë konkurrent dhe të kishte investuar për këtë rritje në kapacitetet e rrjetit. Ata gjithashtu ofruan disa të dhëna të rishikuara të cilat tregojnë një numër më të madh të BTS të kombinuara  900/1,800dhe linjave përkatese të transmetimit për 2010-2013 si evidencë e investimeve të tyre në përgjigje të rritjes së madhe të kërkesës. Ne këmi nxjerrë konkluzionet e mëposhtëme:
1. Rritja e madhe në kërkesë ndodhi për herë të parë në vitin 2009 dhe operatorët nuk kanë dhënë (japin) ndonjë evidencë që të tregojë se ata kanë dëshiruara apo kanë qënë në gjëndje të investojnë në kapcitete për të qënë të aftë të reagonin në atë vit (2009);
2. Modeli ka përfshirë tashmë investime për kapacitete ë të larta në 2010 e në vijim dhe rregullimet për nivelet e bllokimit dhe të kapaciteteve të tepërta zvogëlohen me shpejtësi në 2010 dhe 2011;
3. Nocioni i operatorit efiçent nuk do të thotë që opertori domosdoshmërisht ka aftësinë të parashikojë çdo ngjarje të mundshme që ndikon investimet e tij, por do të thotë që në rast se ai parashikon diçka të tillë, pritet që operatori efiçent të parashikojë gjithashtu humbje të pjesës së tregut që çon në rënie të kërkesës për trafik në periudhat pas pikut. Në këtë rast nuk është e mundshme të pritet që ai do të dëshironte të investonte në nivelin maksimal të nevosjshëm për të realizuar kërkesën për kapcitete në nivelin pik të saj, pasi më pas do të kishte kapacitet të tepërt.
Megjithatë, ne konteksti e modelimit të një hyrësi të ri që fillon në 2008, ne nuk gjykojmë se do të kishte nevojë për rregullime, sepse dotë ishte jo emundhsme që hyrësi hipotetik të palnifikonte shtesa të kapaciteteve bazuar në përvojën e mëparshme të operimit në tregun Shqiptar, kur nuk e ka këtë përvojë. Kështu që do të ishte më mundshme që ky operator të planifikojë për fazën fillestare të shtrirjes së rrjetit bazuar në standarted dhe përvojën ndërkomëbtare. Gjithashtu, varësia nga mbulimi do të vet-tentonte që të eliminonte nevojën për një rregullim të tillë.
Pyetje 5: A kanë palët e intersuara komente në lidhje me metodën e përdorur për të modeluar rritjen e madhe të kërkesës të vënë re në 2009?

Operatorët kishin disa komente në lidhje me mënyrën e ndjekur pë modelimin e rritjes së madhe në kërkesë të vënë re në vitin 2009. Këto çështje janë diskutuar individualisht në dokumentin e përgjigjeve të përgatitur nga Interconnect.



[bookmark: _Toc274147902]Përmbledhje e analizave të ndjeshmërisë
	Variabli
	Vlera
	Kostoja e Modeluar e Terminimit (Lek/minute 2011)

	Rasti bazë paraprak
	
	5.58

	Rasti bazë i rregulluar
	(shiko Seksion 2.2)
	3.85

	Varësia nga kostoja e mbulimit 
	Fillimi në 2008
	4.55

	Madhësia dhe rritja e tregut
	
	

	
	Numër më i vogël pajtimtarësh
	4.91


	
	Numër më i madh pajtimtarësh
	4.42

	Përdorimi i të dhenave 
	I mbajtur në nivelet e 2009
	5.23


Tabela 6: Modelimi i ndjeshmëirive
Rishikimi i modelit për shkak të komenteve të marra nga operatorët dhe për shkak të rishikimit të brendshëm, rezultoi në rezultatet e modelit të rishikuar si më poshtë.

	Variabli
	Vlera
	Kostoja e Modeluar e Terminimit (Lek/minute 2011)

	Rasti bazë paraprak
	
	5.58

	Rasti bazë i rregulluar
	(shiko Seksion 2.2)
	3.85

	Varësia nga kostoja e mbulimit 
	Fillimi në 2008
	4.55

	Madhësia dhe rritja e tregut
	
	

	
	Numër më i vogël pajtimtarësh
	5.00


	
	Numër më i madh pajtimtarësh
	4.37

	Përdorimi i të dhenave 
	I mbajtur në nivelet e 2009
	5.24


Tabela 7: Modelimi i rishikuar i ndjeshmërive

[bookmark: _Toc274147903]Vendosja e tarifave të terminimit në rrjetet celulare
[bookmark: _Toc274147904]Afate kohore për implementimin 
AKEP kohët e fundit  ka njoftuar nivelet e rishikuara të tarifave të terminimit prej 10.50 lek/minute per AMC dhe Vodafone dhe 12.92 lek/minute per  Eagle Mobile, me efekte që fillojnë nga data e hyrjes ne fuqi te vendimeve perkatese, duke i paraprirë nxjerrjes së rezultateve të modelit aktual, me qëllim ofrimin e nje niveli sigurie ne treg. Për këtë arsye nuk do të ishte e arsyeshme që të kryhet një ndryshim i menjëhershëm dhe prandaj propozohet që tarifat e njoftuara nga AKEP të lejohen të vazhdojnë dhe tarifat e reja, bazuar ne rezultatet e modelit të prezantohen nga Shtatori 2011 e në vazhdim. 

Në rastet e prezantimit të ndryshimeve të tarifavë të rëndësishme nën rregullim si terminimi i thirrjeve, është praktikë e zakonshme rregullatore që ato të kryhen gradualisht me qëllim shmangien e tronditjeve të tregut, megjithëse kjo krijon rrezikun e mbi-kompensimit të kostove. Për këtë arsye propozohet që të vendoset një reduktim i përshkallëzuar për 3 vjet, duke filluar në 2011 dhe perfunduar në 2013 me nivel të tarifavë të tërminimit në përputhje me rezultatet e modelit për atë vit.  
[bookmark: _Toc274147905]Aplikimi ndaj secilit operator – asimetria e tarifave
Siç është diskutuar në Dokumnetin Referencë të Modelit, nuk është praktikë jo e zakonshme që hyrësve të rinj në treg t’u lejohen tarifa terminimi disi më të larta për të marrë në konsideratë disa barriera hyrje me të cilat ata ndeshen. Megjithatë një asimetri e tillë duhet të jetë e kufizuar në kohë. Në përputhje me këtë, propozohet që Eagle Mobile dhe operatorit të katërt celular t’u lejohen tarifa terminimi që konvergojnë me ato të dy operatorëvë të tjerë duke arritur në këtë mënyrë që tarifat e terminimit të katër operatorëve celularë të jenë të njëjta në vitin 2013.



[bookmark: _Toc274147906]Tarifat e propozuara

	
	2009-2010
	Nga Shtatori 2010
	Nga Shtatori 2011
	Nga Shtatori 2012
	Nga Shtatori 2013

	AMC, Vodafone
	10.5
	9.03
	7.57
	6.10
	4.63

	Eagle Mobile
Operatori i 4rt
	[footnoteRef:13]12.2[footnoteRef:14] [13: ]  [14:  Nga data 31 Mars 2010] 

	10.31
	8.42
	6.52
	4.63


Table 8: Niveli i propozuar i tarifave të terminimit celular


Pyetje 6:  A kanë palët e interesuara komente në lidhje me tarifat e propozuara të terminimit në rrjetet celulare?

Si rezultat i rishikimeve të modelit janë përllogaritur rezultatet e rishikuara të tarifave të terminimit në rrjetet celulare. Këto kanë çuar në një rekomandim të modifikuar të reduktimin e përshkallëzuar dhe një reduktim të përshkallëzuar të ri për Mobile 4Al. Kjo është parqitur në tabelën e mëposhtëme.


	
	2009-2010
	Nga data e percaktuar ne vendimin e AKEP
	Nga Shtatori 2011
	Nga Shtatori 2012
	Nga Shtatori 2013
	Nga Shtatori 2014

	AMC, Vodafone
	10.5
	9.03
	7.57
	6.10
	4.57
	4.57

	Eagle Mobile
	[footnoteRef:15]12.92 [15: ] 

	10.31
	8.42
	6.52
	4.57
	4.57

	Mobile 4 Al
	
	13.32
	10.31
	8.42
	6.52
	4.57



Tabela 9: Propozimi i rishikuar i reduktimit të përshkallëzuar



25

[bookmark: _Ref235509318][bookmark: _Toc274147907]Aneks A: Përmbledhje e Pyetjeve

Pyetje 1:  A kanë palët e interesuara ndonjë koment në lidhje me mënyrën e modelimit të tregut?
Pyetje 2:  A kanë palët e intersuara komente në lidhje me metodologjinë e modlimit të kostove?
Pyetje 3:  A kanë palët e intersuara komente në lidhje me metodën e përdorur për të modeluar ndjeshmëritë e tregut?
Pyetje 4:  A kanë palët e intersuara komente në lidhje me zgjedhjet për kostot e duhura kapitale dhe operacionale për njësi?
Pyetje 5: A kanë palët e intersuara komente në lidhje me metodën e përdorur për të modeluar rritjen e madhe të kërkesës të vënë re në  ?
Pyetje 6:  A kanë palët e intersuara komnete në lidhje me tarifat e propozzuara të terminimit në rrjetet celulare?

27

[bookmark: _Toc274147908]Aneks B: Benchmarking 
	Tarifat mesatare të terminimit në rrjete celulare sipas vendeve (1 Janar  2009) €/min[footnoteRef:16] [16:  Bazuar në të dhënat e publikuara nga International Regulators Group, shiko http://ëëë.erg.eu.int/doc/publikations/erg_09_23_mtr_snapshot_final_090709vlmc.pdf.] 


	Shteti
	Peak
	Off-peak
	Total

	Austria
	0.0600
	0.0600
	0.0600

	Belgium
	0.0868
	0.0868
	0.0868

	Cyprus
	0.0201
	0.0201
	0.0201

	Denmark
	0.0858
	0.0858
	0.0858

	Germany
	0.0818
	0.0818
	0.0818

	Greece
	0.0786
	0.0786
	0.0786

	Finland
	0.0502
	0.0502
	0.0502

	France
	0.0685
	0.0685
	0.0685

	Ireland
	0.1293
	0.0622
	0.0958

	Italy
	0.0937
	0.0937
	0.0937

	Luxembourg
	0.0963
	0.0833
	0.0898

	Netherlands
	0.0939
	0.0939
	0.0939

	Norëay
	0.0739
	0.0739
	0.0739

	Portugal
	0.0721
	0.0721
	0.0721

	Sëeden
	0.0393
	0.0393
	0.0393

	Sëitzerland
	0.1137
	0.1137
	0.1137

	Spain
	0.0806
	0.0483
	0.0644

	UK
	0.0721
	0.0721
	0.0721

	Iceland
	0.0822
	0.0822
	0.0822

	Hungary
	0.0634
	0.0634
	0.0634

	Romania
	0.0597
	0.0597
	0.0597

	Bulgaria
	0.1461
	0.1245
	0.1353

	Slovak Rep.
	0.0990
	0.0990
	0.0990

	Estonia
	0.0876
	0.0876
	0.0876

	Lithuania
	0.0834
	0.0417
	0.0626

	Malta
	0.0962
	0.0962
	0.0962

	Slovenia
	0.0648
	0.0648
	0.0648

	Czech Rep
	0.1114
	0.1114
	0.1114

	Latvia
	0.0882
	0.0882
	0.0882

	Poland
	0.0566
	0.0543
	0.0555

	Turkey
	0.0559
	0.0559
	0.0559

	Croatia
	0.1076
	0.1008
	0.1042

	Mestarja (S)
	0.0812
	0.0755
	0.0783

	Mestarja (Ë)
	0.0810
	0.0774
	0.0792

	
	
	
	

	Mestarja (Accession/non-EU/EEA)
	0.0851
	0.0795
	0.0823

	Tarifat e Modelit për Shqipërinë
	
	
	0.0328


Tabela 7: Krahasim i tarifave të terminimit në rrjetet celulare sipas shteteve
Krahasimi i trafifave të propozuara për Shqipërinë të shprehura në Euro sugjeron se tarifa është disi nën nivelin mestare të vendeve kandiate dhe jo të EU/EEA të përfshira në statistikat e IRG të parqitura në Tabelën 6, më sipër. Megjithatë, ky është një krhasim met shkuarën. Në figurën 8, më poshtë është paraqitur një perspektivë historike, e derivuar nga 2009 EU Progress Report[footnoteRef:17], i përditësuar me disa njftime të kohëve të fundit për tarifat në të ardhmen. Kjo tregon qartë një tëndencë në rënie të tarifave të vendosura nga rregullatorët e vendeve të BE, madje ndoshta me një përshpejtim të rënies kur metodologjia e pastër LRIC [footnoteRef:18] të merret në konsideratë dhe të aplikohet.  [17:  15th Progress Report on the Single European Electronic Communications Market – 2009 (http://ec.europa.eu/information_society/policy/ecomm/library/communications_reports/annualreports/15th/index_en.htm)]  [18:  Tre njoftimet e paraqitura janë bërë gjatë muajit Prill 2010, pas publikimit të MRP.] 

Figure 8: EU average MTRs over time, including announcements made during 2010

